
Koe Ngaahi Totonu ‘a e Kau Nofo Totongi ki he Fale Nofo’anga ‘oku Lelei ki he Mo’uilelei
‘Oku ‘iai ho’o totonu keke nofo ‘i he fale nofo’anga ‘oku taau mo malu. ‘Oku malu’i he’e Lao ‘a Kalefonia ‘a e kau nofo totongi ‘oku nau nofo ‘ihe ngaahi fale ‘oku fu’u ta’e fe’unga hono tokanga’i.
Tatau aipe neongo ‘oku ma’ulalo ho’o totongi nofo, ‘oku ke mafai ki ha nofo’anga malu mo fakatupu mo’uilelei. Ko e ngaahi fakamatala ko’eni ‘i he peketi ‘oku fa’u ia ke tokoni atu keke lava ‘o ‘ilo fakapapau ‘a e ngaahi palopalema faka e nofo’anga ‘i ho nofo’anga pea tokoni’i koe keke fai ha me’a ki hono fakalelei’i ‘a e tu’unga ho’o nofo. Ko e peketi ni ‘oku ‘ikai kakato ai e ngaahi fakamatala ki he kotoa ho’o totonu pea moe ngaahi fakalelei ‘i he malumalu ‘o e lao, kapau ‘oku ke fie fekumi ke toe lahiange ki ha ngaahi fale’i fekau’aki mo ha toe fili ange ‘e taha, tautau tefito kapau ‘oku ‘iai ha’o ngaahi fehu’i ‘o fekau’aki mo e tukunga ‘oku ke ‘iai.  

Fakamahino ‘a e Ngaahi Tu’unga Fe’unga ke Fai ai ha Nofo 
Fe’unga ke Fai ai Ha Nofo ‘uhinga ia ko ha feitu’u ‘oku fe’unga ki he fa’ahing ‘o e tangata ke nofo’i. ‘I Kalefonia, ko e tokotaha kotoa pe ‘oku ne ma’u ‘a e totonu ke nofo ‘i ha feitu’u kuo pau ke a’usia he’e nofo’anga koia ‘a e Ngaahi Tu’unga Fe’unga ke fai ai ha nofo. Ko e fatongia ia ‘o e kau Landlord kenau fakalelei’i mo tauhi ‘a e feitu’u kotoa pe ke fe’unga ki he nofo.  ‘Oku ‘ikai ‘uhinga ia ko e nofo’anga ke ‘i he tu’unga lelei taupotu taha. Koe fiema’u ki he fanga ki’i fakalelei’i iiki mo e tu’unga ‘ikai fakaholo mamata ‘oku ‘ikai tene maumau’i ‘e ia ‘a e tu’unga fe’unga ke fai ai ha nofo. Ko e ma’ulalo ‘o ha nofo’anga ‘i he taimi ‘oku ta’efe’unga ‘a e tu’unga ‘oku ‘iai ‘one uesia ‘a e tu’unga mo’uilelei mo e hao ‘a e kau nofo totongi.  

‘I he malumalu ‘o e Lao ‘a California, ko e fatongia fakatou’osi ia ‘o e landlord mo e kau nofo totongi kenau tokanga’i ‘a e tu’unga fe’unga ‘o e nofo’anga. 

Ngaahi Fatongia ‘o e Landlord-
Fakatatau ki he tu’utu’uni ‘o e California Civil Code §§ 1941.1, 1941.3,

Ko ha nofo’anga totongi kuo pau kene ‘oatu:
· Ko e ‘ato ke ‘iai ha me’a ke malu’i lelei mei he vai mo e ‘ea, ngaahi holisi, ngaahi matapa mo e matapa sio’ata
· Ngaahi naunau fakatafe ‘o e vai mo e kasa pea ke ngaue lelei mo hokohoko ma’u pe
· Ke lele lelei ‘a e Vai mafana mo e Vai momoko pea moe ngaahi fakatafe’anga. 
· Pea ke tauhi ma’u ‘a e ngaue lelei ‘a e ngaahi naunau ki he ‘ea mafana
· Tauhi ma’u e hokohoko ‘ae ngaue lelei ‘a e ngaahi maama ‘uhila mo e ngaahi uaea.
· Ngaahi ‘otu fale, kelekele, mo e ngaahi feitu’u anga maheni ke ma’a, pea tauhi ke ma’a, pea faka’ehi’ehi mei he tanaki’anga ‘o e veve kehekehe, ‘uli, vevea, palapalangia, moe hauhausia
· ‘Iai ha me’a tanaki’anga veve fe’unga
· Ngaahi Faliki, Ngaahi sitepu, pea mo e ngaahi piki’anga ke matu’aki tokanga’i lelei 

· ‘Ai ha ngaahi Loka malu ‘aupito ‘i he ngaahi matapa ki tu’a
· Ngaahi loka totonu ki he ngaahi matapa sio’ata
Kuo pau ke tauhi pau ‘a e landlord ki he ngaahi me’a fua kuo fokotu’u mei tu’utu’uni ‘a e Potungaue Mo’ui moe Hao §§ 17920.3, 17920.10 (tu’utu’uni ki he ngaahi fale tu’unga ma’ulalo tene fakatupu ha ngaahi fakatu’utamaki) 
Fakatatau ki he Tu’utu’uni ‘a e Potungaue Mo’ui mo e Hao ‘a California § 17920.3, et seq.,

Ko ha fale ‘oku ‘i he tu’unga ma’ulalo kapau ‘oku ‘iai ‘a e ngaahi tu’unga ko’eni pea ‘oku nau fakatu’utamaki ki he mo’ui, nima, mo’uilelei, koloa, malu ‘aupito pe lelei ki he nofo pe ko kinautolu ‘oku nofo ‘i he fale:

· ’Ikai fe’unga ‘a e tu’unga fakama’a 
(Si’isi’i ‘a e ngaahi fale malolo ‘oku taau, Pesoni fanofano ‘ihe peito, vai mafana mo e vai momoko, ‘ea mafana, ‘ea lelei ‘i loto, maama fakanatula, maama ‘uhila, ta’efe’unga ‘a e nanamu, pea ‘ikai fe’unga ‘a e ngaahi tanaki ‘anga veve)

· Fokotu’utu’u ki ha tu’utamaki
(‘ikai tonu pe maumau ‘a e fakatoka, poupou’i ‘o e faliki, ngaahi holisi pe ngaahi vahevahe, ngaahi ‘ato, moe feitu’u ki he afi)

· Uesia
· Ngaahi palopalema fakauaea
· Ngaahi palopalema faka palama
Ngaahi palopalema fakamekaniki ‘o e ngaahi me’angaue
· Ngaahi palopalema ki he malu’i ‘o e ‘ea
· Ha fa’ahinga konga pe ‘o e fale tene fakatupu ha vela, pa, pe ha me’a ‘oku ne  fakatupu ke hoko ai ha vela pe pa.  
· Ngaahi palopalema ki he naunau langa
· Tupu ‘a e vao, tanaki’anga veve, pe ngaahi naunau tene malava ke fakatupu ‘a e vela, mo’uilelei pe fakahaofi mei he fakatu’utamaki
· Ngaahi fale ‘oku ‘ikai malu tupu mei he ‘ikai fe’unga hono tauhi lelei
· ‘Ikai fe’unga ‘e ngaahi feitu’u ke hu ai kitu’a
· Ngaahi fale ‘oku ‘ikai faka’aonga’i ki he taumu’a na’e langa ke ngaue’aki kiai 
Ko e Ngaahi Fatongia ‘o e Tokotaha Nofo Totongi -
Fakatatau ki he Tu’tu’uni ‘a e Sivile ‘o California § 1941.2,

Ko e fatongia ‘o e kau Nofo totongi ke tokanga’i honau nofo’anga pea kenau tala ki he  landlord  kapau ‘oku fiema’u ke fakalelei’i ha me’a.
· He’ikai kau ‘a e landlord ki ha fakalelei’i ‘o ha maumau na’e tupu mei ha ngaue ‘a e tokotaha nofo totongi pe tukuaki’i ko e ngaue ia ‘a e landlord ko e ‘uhi ke ne fai ‘a e fakalelei’i koia.

· Kuo pau ke tauhi he’e tokotaha nofo totongi ‘a hono nofo’anga ke ma’a pea ngaue’aki ‘a e ngaahi me’a ke tauhi mo fakama’a ke ma’a.

· Kuo pau ke laku he’e tokotaha nofo totongi ‘a e veve kotoa pe mo e ngaahi nge’esi kapa ‘i ha founga ‘oku ma’a pea tauhi ke ma’a.

· Kuo pau ke ngaue fakapotopoto ‘aki he’e tokotaha nofo totongi ‘a e ‘uhila kotoa pe, kasa pea moe ngaahi ma’u’anga vai pea ke tauhi ke ma’a.

· Ko e tokotaha nofo totongi pea mo’ene kau ‘a’ahi kuo pau ke ‘oua na’a nau maumau’i, tohitohi’i, faka’auha, fakavaivai’i, pe fakamavahe ha fa’ahing konga pe ‘o e fale pe nofo’anga.

· Ko e tokotaha nofo totongi kuo pau kene ngaue’aki pe ‘a e faha’i ‘oku taumu’a kiai hono langa ‘a ia (ki he mohe, feime’akai pe kai’anga).
· Kuo pau ke fakafaingamalie’i he’e tokotaha nofo totongi ‘a e kau tangata ngaue ki he fakalelei kenau hu atu ki he feitu’u ‘oku fiema’u ke fakalelei’i, kehe pe ‘oku ‘oatu he’e landlord ‘a e fakatokanga ki he ngaahi makatu’unga ‘anga (fakafuofua ki he houa ‘e 24) ki he ngaahi fakalelei’i ‘e fakahoko.
Founga ki hono Tohi ‘o e Ngaahi Palopalema pea mo e kole ke Fai hano Fakalelei’i
Tauhi fakalelei ‘a e ngaahi lekooti kotoa pe ‘o e ngaahi palopalema ‘i ho nofo’anga pea mo e ngaahi fetu’utaki kotoa mo ho’o landlord.  Ko hono tauhi ‘o e ngaahi lekooti lelei ko e founga lelei taha ia ke malu’i koe mei ha ngaahi fefakafekiki ‘aki ‘e hoko. Ko e ngaahi lekooti lelei ‘e malava kene tokoni’i koe  kapau ‘e ‘iai ha taimi teke fakapapau’i ai ke fai ha ngaue fakalao ki ho’o landlord.  ‘Oku fiema’u he’e lao ‘a e kau landlord kenau fai ha tali ki ha ngaahi kole ngutu pe ki ha fiema’u ke fai ha fakalelei’i, ka ‘oku fa’a faingata’a ki he tokotaha nofo totongi ke fakamo’oni’i na’ana alea ngutu pe ki he kole ko’eni.  ‘I ho’o veiveiua, hiki ‘a e me’a kotoa pe!
‘Oku fakalao’i he’e Tu’utu’uni Sivile ‘a California konga 1942.5 ‘a e landlord kene fakafekiki’i ‘a e tokotaha nofo totongi ‘a ia ‘oku ne kole ke fai ha ngaahi fakalelei’i. Kai kehe, ko e ‘uhi ‘e ‘iai ‘a e fakatu’utamaki he’e ‘iai ‘a e fefakafekiki ‘aki ‘e hoko, fakapapau’i ‘oku hiki pea tauhi ‘a e ngaahi tatau ‘o e me’a kotoa pe. 
Ko e ngaahi sitepu ‘i lalo ni ‘e tokoni atu ki ho’o tauhi ‘aki ha ngaahi lekooti lelei, kole ‘o e ngaahi fakalelei’i, pea mo e ngaahi kole ki ha sivi faka’ofisiale.

Sitepu 1:  Hiki ‘a e ngaahi palopalema ‘o e tu’unga ‘o e nofo’anga ‘i he me’a ‘oku ke nofo ai.

· ‘Ai ha fakamatala.  Ngaue’aki ‘a e lisi ‘i he ngaahi peesi ‘i mui keke kamata ai.
· Taimi kotoa pe ‘oku ke telefoni ai ki he landlord ke fai ha’o launga, hiki ‘a e ‘aho na’ake ta ai mo e me’a na’ake tala kiai. 
· Faitaa’i.

· Tauhi ha ngaahi fetu’utaki mo ha ni’ihi ko e ngaahi fakamo’oni (ngaahi kaungame’a, ngaahi kaunga ‘api, kau tangata ‘oku nau fai ‘a e fakalelei’i).

· Tauhi ha ngaahi tohi mo’ua mo e tali totongi fakafalemahaki kapau na’e hoko ‘a e tu’unga ta’efe’unga ‘a e nofo’anga ‘o uesia ho’o mo’uilelei pe ha mo’uilelei ha taha ‘o e memipa ‘o e famili.
	Ngaahi Tu’unga Ta’efe’unga ‘oku ne maumau’i ‘a e Tu’tu’uni Sivile ‘a California § 1941.1 & Mo’uilelei mo Hao § 17920.3
	Fakamatala’i ‘o e ngaahi me’a ‘oku hoko
	Loloa ‘o e taimi ‘o e Palopalema
	Aho kapau na’e fai ha fetu’utaki mo e Landlord

	‘Ato, ngaahi holsi, ngaahi matapa sio’ata mo e ngaahi matapa ‘oku ‘ikai ha me’a ke malu’i mei he vai pea ki he taimi ‘ea kovi

	
	
	

	Ngaahi Naunau faka palama pe kasa ‘oku ‘oku ‘ikai ngaue lelei ma’u pe 

	
	
	

	‘Ikai ha ma’u’anga vai mafana mo momoko pea ‘ikai fakahoko ki he hala fakatafe’anga me’a ‘uli

	
	
	

	Ko e ‘ea mafana pe sitou ‘oku ‘ikai ngaue lelei ma’u pe. 

	
	
	

	Ko e maama ‘uhila ‘oku ‘ikai ngaue lelei ma’u pe.

	
	
	

	Ngaahi uaea ‘oku ‘ikai hao pea pehe ki he palaki

	
	
	

	Ngaahi fale mo tu’a ‘oku ‘ikai ma’a (vevea, kuma’ia, fanga manu kehe)

	
	
	

	Laku noa’ia pe veve pe tu’unga ta’efe’unga hono laku holo e nge’esi kapa 


	
	
	

	Fakatu’utamaki pe ngaahi faliki maumau, kaka’anga, pe piki’anga

	
	
	

	‘Ikai fe’unga:

Tu’unga taau ‘o e fale malolo
Pesoni fanofano he peito, Vai mafana mo e momoko,
‘Ea mafana, Maama ‘uhila  

Me’a ki he ’ea ‘i loto 

	
	
	

	Lahi ‘a e hauhausia pe tuhituhi ‘i he holisi mo e kapeti

	
	
	

	Makatu’unga ‘o e Fakatu’utamaki:

Kovi ‘a e fakava’e
Faka’au ke koviange ngaahi faliki
Ngaahi holisi
Motu’a ‘a e fale pea kamata ke ngangana

	
	
	

	Fa’a fakahoha’a ‘a e landlord


	
	
	

	Ngaahi Palopalema fakapalama
	
	
	

	Ngaahi palopalema faka makeniki ‘a e naunau  (hange ko e me’a ki he ‘ea mafana, ‘ea fakamokomoko, vai mafana)


	
	
	

	Ha konga pe ia ‘o e fale tene lava fakatupu ha vela pe pa 

	
	
	

	Ha konga pe ‘o e fale tene malava fakatupu ha me’a ki he vela pe pa.

	
	
	

	Tupu tavale ‘a e vao, laku’anga veve, pe ngaahi naunau fakatupu ha vela, fakatu’utamaki ki he mo’uilelei mo e malu ‘o e nofo.

	
	
	

	‘Ikai ke sai ‘a e  hu ‘anga kitu’a ‘o e fale. 

	
	
	

	‘Ikai ha naunau ‘i he fale ki he tamate’i ‘o e afi. 

	
	
	

	‘Ikai malohi ‘a e ngaahi matapa kitu’a pe ‘ai hano ngaahi loka malu 


	
	
	

	Ngaahi palopalema fakamo’uilelei kehe ‘oku ‘i he tu’unga fakatu’utamaki ki he mo’ui mo e hao 


	
	
	


Sitepu 2:  Fai ha tohi ki he Landlord.

· Teke lava ‘o ngaue’aki ‘a e tohi fakatata ‘i he peketi ni pe teke fai pe ‘e koe ha’o tohi ‘a’au. 

· Tauhi ha tatau ‘o e tohi teke ‘ave
· Kapau ‘oku faingamalie, ‘ave ‘a e tohi ‘i he meili lesisita.
· Muimui’i leva ki ho’o landlord kemo talanoa ki ha taimi ke fai ai ‘a e fakalelei’i.
Ngaahi Fakahinohino ki he Tohi –

· Fakafonu ‘a e ‘aho ‘i he tohi, hingoa ‘o e landlord mo hono tu’asila, hingoa ‘o e landlord, ho tu’asila, palopalema ‘i he nofo’anga, pea fakamo’oni ‘i he tohi mo hingoa mo e tu’asila.

Kapau ‘oku ‘ikai teke ‘ilo’i ho’o landlord, teke lava pe ‘o ‘ave ‘a e tohi ki he pule ‘o e fale pe ki he pule ‘o e kautaha.
[VAKAI KI HE TATAU ‘O E TOHI ‘I HE PEESI HOKO MAI]
· ’Ai ha tatau ‘o e tohi ‘o ‘oua toe si’i hifo he 3
· ‘Ave ‘a e tohi ‘uluaki ki helandlord.  ‘Ave ‘i he meili lesisita, pe fax, keke fakamo’oni’i kuo ‘osi ‘ave pea ne ma’u.
· Toe ‘ave pe ha tatau ‘o e tohi ki he Pule ‘o e Nofo’anga pe pule ‘o e kautaha.
· Fakapapau’i ke tauhi ha ngaahi tatau ‘o e tohi ‘i ho’o lekooti. To e tauhi ha ngaahi tali totongi mei he Post Office pe fakapapau’i hono ma’u ‘o e fax.
· Kapau ‘e fakafisinga’i he’e landlord kene tali ho’o tohi, ‘alu ‘o ‘ave hangatonu kiai ho’o tohi.  Kapau ‘oku pehe keke ‘alu hangatonu ‘o ‘ave kiai ho’o tohi, ‘alu mo ha taha kene fakamo’oni kiai. 
TATAU ‘O E TOHI
Aho:  Tisema 27, 2012

(TOHI ‘A E HINGOA ‘O E landlord MO HONO TU’ASILA ‘I LALO)

Mr. John L. Land



123 Fictitious Lane



San Mateo, California 94402

Kia Mr. Land

, 








(Hiki ho tu’asila ‘i lao)
Hange koia ‘oku ke me’a’i, ko e tokotaha nofo totongi ‘i he tu’asila ko’eni: 456 Imaginary Street, Unit 7, Foster City, CA 94403. 









Ko e taumu’a ‘o e tohi ni keu fakaha atu ‘a e fakatokanga ki he ngaahi palopalema ‘i he nofo’anga ko’eni ‘aia ‘oku fakatu’utamaki faka mo’uilelei pea ki he hao foki.  Ko e tu’utu’uni Sivile konga 1941.1 et seq. mo e Mo’uilelei mo e Hao konga 17920.3 et seq. fiema’u ‘a e kau landlords mo e kau pule ‘o e nofo’anga ni kenau tauhi ‘a e ngaahi ‘iuniti ‘oku tukuatu ke totongi ke ‘i ha tu’unga fe’unga ki he anga ‘o e nofo.  Ko e ‘ikai malava ke fai kiai ‘oku maumau leva ai ‘a e  aleapau ki he fe’unga ‘o e nofo’anga.
Ko e tu’unga ‘eni ‘i he nofo’anga ‘oku ne maumau’i ‘a e aleapau ‘o e ngofua ke fai ai ha nofo:

Ko e ‘ato ‘I he loki mohe ‘oku tutulu ‘I ha ngaahi mahina pea kuo pau ke mohe leva eku ki’I tamasi’I ‘I he lotofale ko e ‘uhi ko e hauhausia.  ‘Ikai ngata ai, ko e me’a ki he ‘ea mafana ‘oku maumau.  ‘Oku ‘ikai mapuni lelei ‘a e matapa ki tu’a, pea ‘oku fakatu’utamaki ‘eni ki he ‘emau malu.  ‘Ikai ngata ai, ‘oku humai ‘a e fanga kuma ‘I he ngaahi avaava ‘I he holisi ‘o e koloseti. Ko e falemalolo ‘oku fa’a toutou fonuhia ma’u pe pea ‘oku ‘ikai lelei ‘eni ki he ‘eku fanau.   Ko ‘eku hela ‘oku fk’au ia ke koviange tupu mei ‘ikai ha mafana fe’unga ‘I homau nofo’anga. Fakamolemole ‘oku fu’u fiema’u ha taha ke ha’u ‘o fakalelei’I he vave taha.  

Na’e ‘ikai ko au pe ko kinautolu ‘oku mau nofo na’a mau fakatupu ‘a e ngaahi palopalema ko’eni.

‘Oku ou ‘ilo’i ‘eku ngaahi totonu ‘o fakatatau ki he lao ke nofo hao ‘i ha nofo’anga mo e ngaahi tu’unga ‘o e anga e nofo. ‘Oku fiema’u he’e lao koe keke fai ha ngaahi fakalelei’i ‘i ha ngaahi vaha’a taimi.

‘Oku ou toe ‘ilo pe foki ‘oku ngofua kiate au keu fakahoko ha launga kiate koe, tu’utu’uni ia ‘a e  konga ki he Sivile 1942.5 malu’i ‘a e kau nofo totongi mei he fefakafekikihi’aki ‘i he taimi tenau tu’u ai ‘i he ‘enau totonu kenau nofo ‘i ha fale ‘oku malu pea fakafiemalie ki he ‘enau nofo. Ka ‘iai ha hiki ‘a e totongi ‘o e nofo, fakasi’isi’i mai e ngaahi faifatongia, tuli, pe ha fa’ahing to’onga teke fakahoko ko e tali ki he tohi ni ‘oku tautea ia he’e lao. 
‘Oku fiema’u keke ‘omai kiate au ha fakatokanga ‘i ha houa ‘e 24 kimu’a pea ke toki humai ki hoku nofo’anga ke fai ‘a e fakalelei’i. Teu fakangofua ‘a e humai ke fai ‘a e ngaue fakalelei ‘i he ‘eku ma’u ‘a e fakatokanga ‘i he houa ‘e 24, pe ko ha taimi teta fakatou felotoi kiai. Fakamolemole ‘o fetu’utaki mai he vave taha ‘e lava ko e ‘uhi keta alea’i ‘a e ngaahi fakalelei’i ‘oku fiema’u. 
Faka’apa’apa atu, 




‘Aho:  





Kia  



,
Hange koia ‘oku ke mea’i, Ko e tokotaha nofo totongi au ‘i he tu’asila ko’eni:




















Ko e taumu’a ‘o e tohi ni ke fakaha atu ‘a e ngaahi palopalema ‘i he nofo’anga ko’eni ‘a ia ‘oku tu’u fakatu’utamaki ki he mo’uilelei pea mo e hao ki he anga e nofo.  ‘I he Tu’utu’uni Sivile konga1941.1 et seq. mo e Mo’uilelei mo e Nofo Hao kupu 17920.3 et seq. fiema’u ‘a e landlord mo e pule ‘o e nofo’anga  ke tauhi ‘a e ngaahi nofo’anga totongi ‘i ha tu’unga lelei ki he nofo.  Ko e ‘ikai fai kiai ko e maumau’i ‘o e felotoi ki he tu’unga fe’unga ‘o e nofo’anga.

Ko e ngaahi tukunga ‘eni ‘i he nofo’anga ‘oku ne maumau’i ‘ae felotoi ki he tu’unga fe’unga ‘o e nofo’anga:

Pea ‘e tatau aipe pe ko au pe ko’eku kau ‘a’ahi na’a nau fakatupu pe fakahoko ha ni’ihi ‘o e ngaahi palopalema ni. 
‘Oku ou ‘ilo’i ‘eku ngaahi totonu ‘o fakatatau ki he lao ke nofo hao ‘i ha nofo’anga mo e ngaahi tu’unga ‘o e anga e nofo. ‘Oku fiema’u he’e lao koe keke fai ha ngaahi fakalelei’i ‘i ha ngaahi vaha’a taimi.

‘Oku ou toe ‘ilo pe foki ‘oku ngofua kiate au keu fakahoko ha launga kiate koe, tu’utu’uni ia ‘a e  Sivile konga 1942.5 malu’i ‘a e kau nofo totongi mei he fefakafekikihi’aki ‘i he taimi tenau tu’u ai ‘i he ‘enau totonu kenau nofo ‘i ha fale ‘oku malu pea fakafiemalie ki he ‘enau nofo. Ka ‘iai ha hiki ‘a e totongi ‘o e nofo, fakasi’isi’i mai e ngaahi faifatongia, tuli, pe ha fa’ahing to’onga teke fakahoko ko e tali ki he tohi ni ‘oku tautea ia he’e lao. 
‘Oku fiema’u keke ‘omai kiate au ha fakatokanga ‘i ha houa ‘e 24 kimu’a pea ke toki humai ki hoku nofo’anga ke fai ‘a e fakalelei’i. Teu fakangofua ‘a e humai ke fai ‘a e ngaue fakalelei ‘i he ‘eku ma’u ‘a e fakatokanga ‘i he houa ‘e 24, pe ko ha taimi teta fakatou felotoi kiai. 
Faka’apa’apa atu, 





Sitepu 3:  Kole ke Fakahoko hano sivi faka’ofisiale.

· Fakafetu’utaki ki he kautaha faisivi ma’a ho kolo pe ma’u mafai ke lipooti kiai ‘a e ngaahi palopalema ‘i ho nofo’anga pea kole ngutu aipe ke fai hano sivi faka’ofisiale.  Koe ngaahi kautaha lahi ‘oku ‘i he komipiuta pe ‘a e ngaahi foomu ‘aia teke lava pe ‘o fakakakato ai. Vakai’i ‘a e uepisaiti ‘i ho kolo ‘a e ngaahi kautaha ngaue ai.
· Ko e lisi ‘eni ‘o e ngaahi kautaha faisivi ‘i lalo ni.

· ‘E fiema’u keke toutou fetu’utaki ki he ngaahi kautaha ni ko e ‘uhi ‘oku nau ma’u ha ngaahi kole lahi ‘aupito pea ‘e fiema’u ha taimi lahi ke fakataimi tepile ai e ngaahi ‘a’ahi. 
· Ko ho’o ta kotoa pe, ‘eke ‘a e hingoa ‘o e tokotaha ‘oku ke talanoa kiai pea hiki ‘a ho’omo fepotalanoa’aki, na’a ‘iai ha fiema’u kemo toe vakai’i ho’omo talanoa na’e fai. 
· Ko e taimi ‘e ha’u ai e kau ‘inisipekita ki ho ‘api, fakapapau’i ‘oku ke tala kiate kinautolu kotoa ‘a e ngaahi palopalema, ‘oange ha ngaahi fakamatala ‘oku ke ma’u fekau’aki pea mo e landlord pe kau pule, pea kole ke ‘oatu ha tatau ‘o e lipooti faka’ofisiale ‘o e sivi na’e fai. 

*** FAKATU’UTAMAKI***

Kapau ‘oku ke nofo ‘i ha nofo’anga ta’efakalao – hange ko ha tau’anga me’alele na’e liliu ke fai ai ha nofo pe ko ho nofo’anga ‘oku fu’u tokolahi ‘a e nofo ai (lahi hake he toko ua ‘oku mohe ‘iha loki e taha pea tokotaha ‘i he loki talanoa) – ‘e tu’utu’uni he’e kau ‘inisipekita ki he fale kemou hiki mei ai ko e ‘uhi ko e tu’unga hao mei he fakatu’utamaki. 
San Mateo County Health System –
http://smchealth.org
San Mateo County Environmental Health –
http://smchealth.org/environ/housing
2000 Alameda de las Pulgas, Suite 100
San Mateo, CA 94403
Office Hours: 8 a.m.-5 p.m. Mon-Fri
(650) 372-6200
envhealth@smcgov.org
City of San Mateo –
http://www.cityofsanmateo.org/index.aspx?nid=498
(650) 522-7150 

City of San Carlos –
http://www.cityofsancarlos.org/residents/resources/code_enforcement.asp
(650) 802-4261
City of East Palo Alto Building Services –
http://www.ci.east-palo-alto.ca.us/index.aspx?NID=215
1960 Tate St.
East Palo Alto, CA 94303
(650) 853-5908

Ngaahi Tanaki ki hono Alea’i ‘o e Ngaahi Palopalema ‘o e Tu’unga Fe’unga ‘o e Nofo’anga  

Fokotu’utu’u ha Kau Nofo Totongi Kehe –

· Talanoa ki ha toe kau nofo totongi kehe pea mou kau fakataha kapau ko e ngaahi palopalema ni ‘oku tofuhia ‘a e meimei kotoa ‘o e kau nofo pe ko e landlord tatau.
· Ako’i ho Ngaahi Kaunga’api – ‘oange ha ngaahi tatau ‘o e peketi ki ho kaunga’api

· Fokotu’utu’u ha Fakataha –alea’i ‘a e tokangaekina ‘o e tu’unga fe’unga ‘o e nofo’anga mo ho ngaahi kaunga ‘api 

· Fai ha Tohi Fakakulupu – fa’u ha tohi ki he landlord ‘o fakaikiiki ai e ngaahi tu’unga ta’e fe’unga ‘o e nofo’anga ‘a e ‘oku tanaki pa’anga mei ai ‘a e kau landlord
· Fetu’utaki Fakakulupu ki he kau ‘Inisipekita ‘o e Nofo’anga pe Loea – ngaahi kautaha mo e kau loea ngalingali tenau fie ngaue mo e kulupu ‘o e kau nofo totongi. 
Fakamaau’anga ki he ‘Eke iiki –

· Teke lava pe keke faka’ilo ho’o landlord ‘i he fanga ki’i Fakamaau’anga iiki ki he ngaahi maumau ‘aia ‘oku tu’utu’uni ke fakalelei’i. Ko e ngaahi maumau ko’eni kau ai ‘a e: alea’i ‘o e totongi nofo ke fakafetongi ‘aki ho’o totongi nofo ‘i he nofo’anga ‘oku ma’ulalo. Nofo’anga koe tupu mei ha tu’unga kovi ‘aupito, ngaahi palopalema fakamo’uilelei tupu mei he tu’unga ‘oe nofo’anga, pe mahu’inga ke fakahiki pe ke nofo ‘i ha motele. Ko ha fa’ahinga ‘eke pehe ni ‘e lava pe ke ‘ave ki he ngaahi Fakamaau’anga lalahi kapau ‘oku a’u ‘a e maumau ‘o laka hake ‘i he $10,000.
·    FAKATU’UTAMAKI:  Ko e kau Nofo totongi tenau totongi ‘a e fakamole ‘a e fakamaau’anga kimu’a pea ‘e mei lava he’e landlord kene faka’ilo ‘a e tokotaha nofo totongi ki ha fakafefongi pea tene ‘eke’i ‘a e ngaahi maumau ko e fo’ui kotoa ‘o e tokotaha totongi nofo. 
“Fakamavahe” Fakatonutonu –

· Koe “fakamavahe” pe “fokotu’utu’u ke kapusi” ‘oku fakangofua he’e fakatonutonu ‘a e tokotaha nofo totongi kene mavehe leva he vave taha mei ha nofo’anga ‘oku ‘ikai ke sai. Ko e nofo’anga totongi ‘oku ‘i ha ngaahi tu’unga ta’efe’unga ‘oku ne uesia ‘a e tu’unga mo’uilelei mo e hao ‘a e tokotaha nofo totongi  

·    FAKATU’UTAMAKI: ‘E lava pe ke ‘eke he’e landlord ‘oku ke maumau’i ta’e fakalao ‘a e lisi pea faka’ilo ko e ki hono maumau’i ‘o e nofo totongi. 
“’Ikai loto ke totongi ‘a e Nofo” Fakatonutonu –

· ‘E malava ke ta’ofi e totongi ‘o e nofo he’e tokotaha nofo totongi (ta’ofi hono totongi) ha konga pe kotoa ‘o e totongi nofo kapau na’e ‘ikai fakalelei’i he’e landlord ‘a e ngaahi tu’unga ta’efe’unga ‘o e nofo’anga ‘a ia ‘oku ne maumau’i ai ‘a e tu’unga fe’unga ‘o e nofo’anga ke fai ha nofo. Ko ha tu’unga ki ha tokotaha nofo totongi ke ta’ofi e totongi ‘ene nofo, ko e maumau pe tu’unga ‘oku ‘oku ‘iai ‘oku fu’u matu’aki fiema’u fakamaatoato ia ke fakalelei’i. Ki ha tu’unga ke ngaue’aki ‘a e fakatonutonu ko ‘eni, ko e ngaahi maumau ko e taha ia ‘a e ngaahi fakatu’utamakiki he tu’unga mo’uilelei moe hao ‘a e tokotaha nofo totongi pea ‘oku pau na’e ‘osi ma’u he’e landlord ha fakatokanga mo e faingamalie ke fakalelei’i ‘a e me’a ko’eni ‘oku hoko.  Ko e ngaahi nofo’anga pe ‘oku ‘i he tu’unga fakatu’utamaki pea mo e ngaahi palopalema ‘o e nofo kuo mafola ‘oku ne fakamahino hono ta’ofi e totongi ‘o e nofo, pea ko e fakatonutonu ‘eni ‘oku ‘i he tu’unga fakatu’utamaki. 

·   FAKATU’UTAMAKI:  ‘Oku fa’a hoko foki ke fakatupu he’e landlord ha to’onga ke fai ai hono tuli ko e ‘ikai ke totongi ‘a e nofo.Kapau ko e tu’utu’uni ia ‘a e fakamaau’anga ‘i he founga hono tuli ko e ‘uhi ko e tu’unga’anga na’e ‘ikai fu’u fe’uga fakamaatoato kene fakamatalai hono ta’ofi ‘o e totongi e nofo pe na’e ‘ikai pe fakahaofi he’e tokotaha nofo totongi ia ‘a e  totongi nofo, pea ta ‘e halaia leva pea ko e vave taha ke mavahe mei ai. 
“Fakalelei’i pea To’o” Fakatonutonu –
· ‘Oku ‘iai ho’o totonu keke kole ki he landlord fai a’ e fakalelei’i ke fakamaatoato ‘a e ngaahi palopalema ‘o e nofo’angato. Kapau ‘e fakafisi ‘a e landlord, teke malava pe keke fai ‘a e fakalelei’i pea to’o ia mei he mahu’inga ‘o e nofo totongi ‘o e mahina hoko. Kai kehe ‘oku ‘iai pe ngaahi fakatu’utamaki mo e ngaahi tonounou ‘i he fakatonutonu ko’eni!
· ‘Oku totonu ke toki ngaue’aki pe he’e tokotaha nofo totongi ‘a e “fakalelei’i mo e to’o” fakatonutonu ki ha ngaahi palopalema fakavavevave pea fu’u fakamaatoato. Hange koia na’e fakamatala’i kimu’a ‘i he peketi ko’eni, he’ikai ke tauhi ‘e ho’o landlord ‘a’au ho feitu’u ‘i ha tu’unga lelei taupotu taha, ka kuo pau ke ‘oatu he’e landlord ‘a e:
· Ko e me’a fakapalama mo e mafana ‘oku ngaue
· Ke lele ‘a e vai mafana mo e vai momoko 
· Ko e ‘uhila mo e ngaahi maama ‘oku ngaue pea hao
· ‘Ato, ngaahi holisi mo e ngaahi matapa sio’ata ‘oku ‘ikai maumau pe mama 

· Ke ma’a ‘a e ngaahi feitu’u anga maheni (‘ikai ha fangamanu lalata pe fangamonumanu maumau)
· Ngaahi me’a malu’i ‘o e matapa sio’ata ke ta’ofi ‘a e namu
· Ngaahi kapa veve fe’unga ke hao kiai e veve ke ‘oua ‘e tuva holo
· Ngaahi faliki, kaka’anga mo e piki’anga ‘oku hao.
· Kimu’a pea ke fakahoko ha fakalelei’i ‘e koe, kuo pau keke tomu’a ‘ave ki he landlord ha fakatokanga ke fai ha fakalelei’i. Kapau he’ikai fakahoko he’e landlord ‘a e fakalelei’i ‘i he taimi totonou (meimei ‘i he ‘aho ‘e 30), teke toki malava leva ‘e koe ke fakahoko ha fakalelei’i.  ‘I he tu’unga fakatu’upakee, hange ko e maumau’a e fale maloloo, pe ko e taimi tatali ‘e ki’i nounou ange. Kapau teke ta’ofi ‘a e landlord mei hano fakahoko ‘a e fakalelei’i, ngalingali ‘e mole ho’o ngaahi totonu ‘i he malumalu ‘o e fakatonutonu ni. 
· Teke malava keke ngaue’aki ‘a e “fakalelei’i mo e to’o” Ko e fakatonutonu ‘oku tu’o UA pe ‘i ha taimi pe ‘o e mahina ‘e 12.  Ko e ngaahi fakalelei’i he’ikai laka hake hono mahu’inga ‘i ha totongi nofo ‘i he mahina taki taha.   
· Ko e tefito’i mahu’inga pe ‘o e totongi ‘o ha laiseni ki he fakalelei’i mo e /pe ngaahi naunau ngalingali ‘e to’o ia mei he totongi ‘o e nofo. ‘Oua teke fakakaukau ke hilifaki mai ke totongi ho taimi ‘o’ou pe kau ngaue ‘ikai ma’u laiseni, pea ke ‘ai ma’u pe ha tohi mo’ua pe tali totongi ki he lahi ‘o e pa’anga ‘oku to’o.
· Ko e “Fakalelei’i mo e To’o” ko e fakatonutonu ‘oku tu’u fakatu’utamaki koe ‘uhi he’e malava leva ke kamata he’e landlord kene fekau keke hiki ‘i he taimi teke to’o ai ho’o totongi nofo.  Ke faka’ehi’ehi mei he fakatu’utamaki ‘o e kamata ke fekau’i koe keke hiki ‘i he hili ho’o fakalelei’i ha maumau matu’aki palopalema ki he anga ‘o e nofo, teke fili pe ke faka’ilo ho’o landlord ‘i he fanga ki’i Fakamaau’anga iiki ki ho’o ngahi fakalelei’i hili pe hono totongi kakato ho’o nofo. Tauhi ma’u pe ‘a e ngaahi tatau ‘o ha fa’ahinga fakamahu’inga pe tali totongi. 
· Kapau teke feinga ke tu’u ‘i ho’o totonu ke “fakalelei’i pea to’o," mahalo pe he’ikai feinga fakafekiki atu ho’o landlord kiate koe ‘o feinga ke hiki hake ho’o totongi nofo, fakasi’isi’i e ngaahi ngaue ke fai atu, pe fekau keke hiki fuoloa atu pe –

1. Teke ‘ave ha tohi fakatokanga ki ho’o landlord ke fakahoko ha ngaahi fakalelei’i pe ko ho’o hiki pe na’ake launga ki he landlord fekau’aki mo e gaahi tu’unga ‘o e me’a koia; pe 
2. Hili ha’o ‘oatu ha fakatokanga ‘uhinga lelei ki he landlord ke fakahoko ha ngaahi fakalelei’i, teke fakahoko leva ho’o launga ki he County Department of Environmental Health, ke sivi ‘a e nofo’anga, pea/pe ‘oatu ha tikite hopo; pe
3. Fakahu pea/pe fiema’u ke fai ha hopo ‘i he fakamaau’anga fekau’aki mo e tu’unga ta’efe’unga ‘o e nofo’anga.
Ngaahi Ma’u’anga Fakamatala
http://www.nolo.com/legal-encyclopedia/repairs-maintenance
http://www.dca.ca.gov/publications/landlordbook/catenant.pdf
Legal services organizations –

The Legal Aid Society of San Mateo County
650-558-0915 / 1-800-381-8898

Legal assistance for tenants who face eviction or have other legal problems.

Community Legal Services of East Palo Alto

650-326-6440

Legal assistance for tenants.

Stanford Community Law Clinic 

650-725-9200

Legal assistance for tenants.

KAPAU ‘OKU ‘OATU HA FEKAU KI HA FAKA’ILO ‘I MO HA LAUNGA, TELEFONI KI HE  LEGAL AID SOCIETY AT (650) 517-8911 or 1-800-381-8898.  ‘OUA TEKE TOE TATALI-‘OKU LAU ‘A E ‘AHO KOTOA PE.
The Natalie Lanam Justice Center • Sobrato Center for Nonprofits – Redwood Shores

330 Twin Dolphin Drive, Suite 123 • Redwood City, CA 94065 • 650.558.0915 • Fax 650.517-8973 • Housing Intake 650.517.8911

Translated from English to Tongan by Anamatangi Polynesian Voices in November 2023

Liliu mei he lea Faka-Pilitania ki he Faka-Tonga he'e Anamatangi Polynesia 'i Novema 2023

Translation project completed in partnership with Community Legal Services in East Palo Alto

Ko e lava lelei 'a e ngaue ki hono liliu tu'unga 'i he fengaue'aki mo e Community Legal Services 'i East Palo Alto

